
ვისაც ოფიციალურ 
უწყებებში ახლობელი 
ჰყავს, მხოლოდ მათი 
მინდვრები ირწყვება 

„მოსავალი ახალი ტექნოლოგიების დახმარებით 

უნდა მოვრწყათ. მით უმეტეს, იმის 

გათვალისწინებით, რომ წყლის ეკონომია 

გვჭირდება.  უცხოელი ექსპერტებიც უნდა 

ჩავრთოთ საქმეში.  ახლა კომისია აგვარებს ამ 

საქმეს, მაგრამ მაქსიმალურად უნდა ჩავრთოთ 

ახალგაზრდა მეწარმეები და იდეების მქონე 

ხალხი, რომ ახალი ტექნოლოგიები დავნერგოთ,“ 

განაცხადა აზერბაიჯანის პრეზიდენტმა, ილჰამ 

ალიევმა 23 ივლისს კონფერენციაზე, რომელიც 

წყლის სექტორს ეხებოდა. „იქნებ 

დაბალპროცენტიანი სესხებით დავეხმაროთ, ან 

სხვა პრივილეგიებით, რომ მხოლოდ მთავრობას 

არ ჰქონდეს სადავეები.  აუცილებელი 

ინფრაქსტრუქტურის პრობლემას ჩვენ 

გადავჭრით.  ახალი იდეების მქონე ხალხი უნდა 

წავახალისოთ და მოტივაცია მივცეთ, რომ ახალი 

ტექნოლოგიები გამოიყენონ წყლის მართვის 

სფეროში. რა თქმა უნდა, ამას უნდა ახლდეს 

ცნობიერების ამაღლების კამპანიები, 

პრეზენტაციები, უნდა ნახოს ყველამ, რამდენად 

დაეხმარება მთავრობა, თუ ახალ ტექნოლოგიებს 

გამოიყენებენ და როგორ გაზრდის ეს მათ 

პროდუქტიულობას,“ თქვა მან. აზერბაიჯანის 

პრეზიდენტმა აღნიშნა, რომ ზედაპირული და 

მიწისქვეშა წყლების შეფასების პრობლემა 

მოგვარებულია. მისი თქმით, ფინანსური 

რესურსები გამოყოფილია და ამ საქმეში 

დაუყოვნებლივ უნდა ჩაერთონ უცხოელი 

ექსპერტები. 
 
 

https://www.unikal.org/news/252764/kimin-vezifede-qohumu-var-onun-ekin-sahesine-su-verilir- 
%20prezident?fbclid=IwAR1GzBqpY8eOcYp0IZRzfx7Zvx0y323Qy8W529GbYr4m5CADxpHSNw

პრეზიდენტი ილჰამ 
ალიევი: ზოგჯერ 
წყლის დანაკარგი 50 
პროცენტია, 
აუტანელი სიტუაციაა 
წყლის რესურსებს გადაწყვეტი 
მნიშვნელობა აქვს ეკოლოგიური 
ბალანსისა და სოფლის 
მეურნეობის 
განვითარებისთვის. სოფლის 
მეურნეობა ინტენსიურად უნდა 
განვავითაროთ, ამას რომ 
მივაღწიოთ, საკმარისი წყლის 
რესურსები უნდა გვქონდეს და 
წყალს უნდა გავუფრთხილდეთ.  
ყველაფერი საკმაოდ მარტივია:  
წყლის დანაკარგი ამდენი რომ 
არ იყოს, წყალი საკმარისი 
გვექნებოდა, განაცხადა 
აზერბაიჯანის პრეზიდენტმა, 
ილჰამ ალიევმა შეხვედრაზე, 
რომელიც წყლის რესურსებს 
ეხებოდა. მან თქვა, რომ ამ 
საკითხებს ახლა სწავლობენ, 
ზოგ შემთხვევაში კი წყლის 
დანაკარგები 40-50 პროცენტია. 
ეს კი სრულიად მიუღებელია. 
„წყალს ვკარგავთ.  ეს ნიშნავს, რომ 
ჩვენი მინდვრები არ ირწყვება, 
ხალხს სახლში წყალი არ აქვს და 
ნიადაგიც ზიანდება.“ 

 

https://gulustan.info/2020/07/24/prezident
-ilham-%C9%99liyev-b%C9%99zi-
hallarda-su-itkil%C9%99ri-50- 
faiz%C9%99-catir-bu-
dozulm%C9%99zdir/ 

ტრანსასაზღვრო 

ზედაპირული და 

მიწისქვეშა წყლის 

მენეჯმენტის სამუშაო 

ჯგუფი ონლაინ 

შეხვდა  

ტრანსასაზღვრო ზედაპირული და 

მიწისქვეშა წყლების საკითხებზე 

მომუშავე ჯგუფი მეხუთედ შეხვდა. 

ვირტუალური შეხვედრა UNDP-GEF 

მტკვარი II პროექტის გუნდმა 

დააორგანიზა 17 ივლისს. შეხვედრას 

ესწრებოდნენ სხვადასხვა 

ორგანიზაციების წარმოამდგენლები 

საქართველოდან და 

აზერბაიჯანიდან, მათ შორის, UNDP-

GEF მტკვარი II პროექტის მთავარი 

ტექნიკური კოორდინატორი, მერი 

მეთიუსი და საერთაშორისო 

ექსპერტი, აჰმედ ელსეუდი.  

შეხვედრის დროს საქართველოსა და 

აზერბაიჯანში წყლის ნაკლებობის 

პრობლემები განიხილეს. სპიკერებმა 

კიდევ ერთხელ გაუსვეს ხაზი წყლის 

კონსერვაციის მნიშვნელობას. ფარდა 

იმანოვმა, სუკანალის კვლევის 

ინსტიტუტის დირექტორის 

მოადგილემ, აღნიშნა, თუ რას 

აკეთებს კომპანია Azersu  

სიტუაციის გამოსწორების 

მიმართულებით.  

 

https://bit.ly/2XeZ7Z5  

სასწრაფო ზომებს იღებენ 
იმისთვის, რომ ნეფტჭალაში 
სასმელი წყლის პრობლემები 
მოაგვარონ 
მდინარე მტკვრის კალაპოტში წყლის დონის 
დაკლებისა და ასევე კალაპოტში კასპიის 
ზღვის მლაშე წყლის შედინების გამო 
ნეფტჭალას რეგიონში სასმელი წყლის 
პრობლემები შეიქმნა. პირველ რიგში, 
ბუნებრივი კატასტროფის გამო, მოსახლეობას 
წყლის მიწოდებასთან დაკავშირებითაც 
შეექმნა პრობლემა. სოფლებსა და 
დასახლებებში, წყლის სიმცირის გამო, 
სავარგულების მორწყვის პრობლემა დადგა. 
სასმელი წყალი აღარ ჰყოფნიდათ 
ცხოველებსაც.  
ნეფტჭალის რაიონის მაღალჩინოსნები ყველა 
ზომას იღებენ, რომ ეს პრობლემა მოგვარდეს. 
იქიდან გამომდინარე, რომ მოსახლეობის 
ყველაზე დიდი პრობლემა სასმელი წყალია, 
კომპანია AZERSU-ს წარმომადგენლები 
ადგილზე ჩავიდნენ და სიტუაცია შეამოწმეს. 
წყლის ორი დიდი სატვირთოს (თითოეული 
35-ტონიანია) წყალი მეზობელი სალიანის 
რაიონიდან მოაქვს, ხოლო მოსახლეობას 
უფრო პატარა ზომის (5-10 ტონის 
მოცულობით) მანქანებით, დღეში 
რამდენჯერმე, აწვდიან.  
ზაფხულისა და წყლის მაღალი მოთხოვნის 
გამო, გეოლოგიური კვლევების გამო, ჭები 
ითხრება და ეს პროცესი ახლაც გრძელდება.  

 
  

 

https://azertag.az/xeber/Neftchalada_ichmeli_su_probleminin_he
lli_ist iqametinde_texiresalinmaz_tedbirler_heyata_kechirilir-

სამად სეიდოვი: 

„მოსახლეობას 

ყანების მორწყვის 

პრობლემები აქვს“ 
„ჩემი კოლეგები და მე მუდმივად 

ვლაპარაკობთ წყლის პრობლემებზე 

იმ რეგიონში, რომლებსაც 

წარმოვადგენთ,“ - უთხრა APA-ს 

პარლამენტის წევრმა სამად 

სეიდოვმა პარლამენტში მიმდინარე 

საკითხების განხილვის დროს. 

პარლამენტის წევრებმა: განირა 

პაშაევამ, რამილ ჰასანმა, ჯალა 

ალიევამ ასევე ისაუბრეს მორწყვის 

პრობლემებზე, რაც იმ რეგიონებში 

არსებობს, რომლებსაც ისინი 

წარმოადგენენ. „პრობლემაა გაზახის 

რეგიონში, რომელსაც მე 

წარმოვადგენ. მოსახლეობის 

ყველაზე დიდი პრობლემა 

მინდვრების მორწყვას უკავშირდება. 

ყველა შესაბამის უწყებებს 

მოვუწოდებ, რომ ეს პრობლემა 

მოაგვარონ. უკვე ვუჩივლეთ Azersu-

ს.“ სპიკერმა საჰიბა ჯაფაროვამ 

აღნიშნა, რომ წყლის პრობლემა 

ყველა რეგიონშია: „მათ შორის 

შამქირის რეგიონში, რომელსაც მე 

წარმოვადგენ. ამ საკითხზე 

ვმუშაობთ.”  

 

https://apa.az/az/daxili_siyaset/Sm

